
Xülasə. Məqalədə təhsilin məzmununun dəyişməsinə təsir edən yeni metod və üsulların tətbiqi əhə-

miyyətindən bəhs olunur. İnteraktiv metod pedaqoji təlim üsulu kimi müəllimin iştirakı ilə şagirdlərin müx-

təlif informasiya mənbələri (dərslik, xəritə, cədvəl, texniki vəsaitlər və s.) və ya bir-birilə ünsiyyət prosesində 

yeni biliklər əldə etməsinə imkan verən bütün təlim üsullarının məcmusundan ibarətdir. Kurikulum interaktiv 

tədris planlarının hazırlanması deməkdir. Nəticəyə əsaslanan planlaşdırma deməkdir. Kurikulum təkcə təlim 

metodu deyil, məktəb və tədrislə bağlı olan bütün sahələri planlaşdırmanı həyata keçirən öyrənmə 

nəzəriyyəsidir. 

Açar sözlər: kurikulum, interaktiv, təlim, metod, inteqrasiya 

 

Резюме. В статье повествуется о важности изменения содержания образования и разработки 

новых методов и приемов. Интерактивный метод как педагогический метод позволяет учащимся 

приобретать новые знания в процессе общения друг с другом через различные источники информа-

ции (учебник, карта, таблица, технические ресурсы и др.) с участием учителя. Курикулум подразуме-

вает подготовку интерактивных учебных планов. Это означает планирование на основе результатов. 

Учебный план – это не только метод обучения, но и теория обучения, которая направляет планирова-

ние всех областей, связанных со школьным обучением и преподаванием. 

Ключевые слова: курикулум, интерактивный, обучение, метод, интеграция 

 

Summary. The article talks about the importance of changing the content of education and the 

development of new methods and methods. The interactive method as a pedagogical method allows students 

to acquire new knowledge in the process of communicating with each other through various sources of 

information (textbook, map, table, technical resources, etc.) with the participation of the teacher. Curriculum 

means the preparation of interactive educational plans. It means outcome based planning. Curriculum is not 

only a method of teaching, but a theory of learning that guides the planning of all areas related to schooling 

and teaching. 

Key words: curriculum, interactive, training, method, integration 

 

Öz dövlət müstəqilliyini bərpa etmiş, hü-

quqi və dünyəvi dövlət quruculuğu yolunda 

uğurla addımlayan Azərbaycan xalqı siyasi, iqti-

sadi və mədəni sahələrdə ciddi islahatlar apar-

maqla sivil dünyaya inteqrasiya olunmaqdadır. 

Buna uyğun olaraq təhsil sistemimiz də öz məz-

mununu, strukturunu və ümumilikdə xarakterini 

milli ənənələri, mövcud təcrübəni nəzərə alaraq 

gələcəyə, inkişafa yönələn istiqamətlərdə dəyiş-

məkdədir. Milli zəminə, bəşəri dəyərlərə söykə-

nən demokratikləşmə, humanistləşdirmə, dife-

rensiallaşdırma, fərdiləşdirmə, inteqrasiya kimi 

prinsiplərə üstünlük verən, təhsilalanın (şagir-

din, tələbənin) bu prosesin əsas subyektinə çev-

rilməsini özünə əsas vəzifə hesab edən yeni 

Təhsil sistemi yaradılmaqdadır. 

Bugünkü təlim qarşısında həlli çox mü-

rəkkəb olan bir neçə sual durur: 

1. Şagirdlərin maksimum nailiyyətlərini 

necə təmin edə bilərik? 

2. Hansı yolla əmin ola bilərik ki, dərsdə 

verdiyimiz bilik, aşıladığımız bacarıq və vərdiş-

lər bütün şagirdlər tərəfindən mənimsənil-

mişdir? 

3. Biz necə əmin ola bilərik ki, müəllimlər 

həqiqətən tədris etməli olduqlarını təlim edirlər? 

Keçən əsrin 90-cı illərindən milli şüurun 

oyanması, məktəbə, xüsusilə ana dilimizin təd-

risinə münasibəti tamamilə dəyişdi. Təlimdə 

milli şüurun formalaşması və zənginləşməsi, id-

rak fəaliyyətinin inkişafı, təhsilin məzmununun 

dəyişməsi yeni metod və üsulların tətbiqini tələb 

edirdi. 

Hazırda Azərbaycan məktəblərində interak-

tiv kurikulum konsepsiyasının tətbiqi ideyası ge-

niş vüsət almışdır və onun tətbiqi məqsədilə me-

todiki göstərişlər hazırlanır, belə proqramlarla 

təlim keçəcək müəllimlər kurslara cəlb olunurlar. 

İnteraktiv metod pedaqoji təlim üsulu 

kimi müəllimin iştirakı ilə şagirdlərin müxtəlif 

informasiya mənbələri (dərslik, xəritə, cədvəl, 

texniki vəsaitlər və s) və ya bir-birilə ünsiyyət 

prosesində yeni biliklər əldə etməsinə imkan 

verən bütün təlim üsullarının məcmusundan 

ibarətdir. 

İnteraktiv təlim metodlarının əsas məğzi, 

başlıca məqsədi hər bir uşağı, hər bir fərdi hə-

min dərsdə maksimum dərəcə inkişaf etdirmək-

dən, fəallaşdırmaqdan ibarətdir. Bu təlimə görə 

sinifdə 20 şagirddən 19-u inkişaf üçün nə isə 

götürübsə, yalnız biri mənimsəmədən kənarda 

qalıbsa, deməli, dərs prosesi daxilində fəallıq 

nəzərdə tutulan dərs baş tutmayıb. Çünki bu me-

tod hər bir şagirdə yönəlib, hər bir şagirdin psi-

xoloji, fizioloji, fərdi inkişafları nəzərdə alın-

maqla onun maksimum inkişaf etdirilməsini nə-

zərdə tutur. 

Bu metod bizim təhsil sistemimizə uyğun-

dur, ona görə ki, Azərbaycan Təhsil sistemi stra-

tegiyasının əsasını şəxsiyyətyönlü olması, əsas 

istiqamətlərin isə təhsil alana yönəlməsi təşkil 

edir. Bu isə interaktiv metodda olduğu kimi 

sinifdə müəllimlə şagird arasında pedaqoji 

əməkdaşlıq yaranmasının, müsahibəyə geniş yer 

verilməsini nəzərdə tutur. 

İnteraktiv kurikulum interaktiv təlim me-

todlarından biridir. İnteqrasiya ayrı-ayrı fənlər 

üzrə ümumi olan sahələrin birgə öyrədilməsi de-

məkdir. Bu metod bəzən hətta eyni saatda iki 

müəllimin şagirdlərə dərs deməsini, blok-dərs 

aparılmasını və beləliklə, dərsin keyfiyyətinin, 

səmərəsinin artırılmasını istisna etmir. 

Kurikulum interaktiv tədris planlarının ha-

zırlanması deməkdir. Nəticəyə əsaslanan plan-

laşdırma deməkdir. Kurikulum təkcə təlim me-

todu deyil, məktəb və təhsillə bağlı olan bütün 

sahələri planlaşdırma, öyrənmə nəzəriyyəsi və 

idarəetməni əhatə edir. 

Biz kurikulumun bir sahəsi – öyrənmə nə-

zəriyyəsi haqqında məlumat verəcəyik. İnteq-ra-

siyanın (kurikulumu əlaqələndirməyin) ən geniş 

yayılmış növü, mövzu və ya problemə bir neçə 

fənnin mövqeyindən yanaşmaqdır. Məsələn, 

Azərbaycan dili dərslərində fonetikanın tədrisi 

prosesində səslərin öyrənilməsi zamanı təkcə 

dilçilik elminin nailiyyətləri deyil, səslə bağlı 

bütün elmlərdən və ya bir neçə elmdən – fizio-

logiya, fizika və digər elmlərdən birgə məlumat-

lar cəmlənməli, səs bəhsinə aid bu elm sahələ-

rindəki biliklər arasında əlaqəni şagirdlərin özlə-

rinin yaratması üçün zəmin hazırlanmalıdır. 

Belə dərs prosesində şagirdlər müqayisə edə bi-

lir, analitik zehni iş görür, yaradıcı əməyi öyrə-

nir, araşdırma bacarığı qazanırlar. 

İnteraktiv kurikulum konsepsiyasının bir 

çox modelləri vardır: fraqmentli model, əlaqələn-

dirilmiş model, yuva modeli, ardıcıllıq modeli, 

birgə (ümumi) model, torşəkilli model, zəncirvari 

model və s. Hazırda interaktiv metodun ABŞ-da 

fəaliyyətdə olan 280-ə yaxın üsullarından Azər-

baycanda 28-i haqqında məlumat vardır. Bizdə 

olan əsas üsullar bunlardır: işgüzar səs-küy, ümu-

mi diskussiyalar, müsahibə, əqli hücum, layihələ-

rin hazırlanması və s. Bu üsulların bəziləri haq-

qında qısa məlumat vermək istəyirik. 

Ümumi diskussiya zamanı şagirdlər müəl-

limin təklif etdiyi problemlə əlaqədar cütlərə və 

ya qruplara bölünərək qısamüddətli fikir müba-

diləsi aparırlar. Çalışmaq lazımdır ki, şagirdlərin 

hamısı qrupların tərkibində diskussiyaya cəlb 

edilsinlər. 

―Sözün mənasını necə izah etməli‖ möv-

zusunun öyrənilməsi zamanı interaktiv kuriku-

lumun ümumi diskussiya modelindən istifadə 

etmək mənimsəmənin səviyyəsini artırır. Bu 

məqsədlə məna anlayışının məntiq, fəlsəfə, se-

mantika və semasiologiyada necə şərh edildiyi 

izah, şərh edilməlidir. Bu zaman problemin şər-

hində bir neçə müəllimin iştirakı daha yaxşı 

nəticə verər, dərs canlı və maraqlı keçər. 

Bu məqsədlə şagirdlər 2-3 qrupa bölünür. 

Qruplar müvafiq olaraq sol və sağ sütunda veril-

miş sözlərin leksik mənalarını müəyyənləşdir-

məli, izahlı lüğətlə dəqiqləşdirməli və cümlədə 

işlətməyi, onları yazılı və şifahi nitqə daxil et-

məyi bacarmalıdır. İş prosesində şagirdlərə ay-

dın olur ki, sütunda verilmiş sözlər yazılış və 

məna cəhətdən fərqlənirlər (mətn-mətin, əsr-

əsir, əmr-əmir və s). Şagirdlərin qrup halında 

fəaliyyəti onları birgə işləməyə həvəsləndirir, 

bir-birinin fikrinə hörmətlə yanaşmağı öyrədir, 

aralarında lider seçməyə imkan verir, diskussi-

yada bütün şagirdlərin iştirakını təmin edir. 

İnteraktiv kurikulumun başqa bir modeli 

əqli hücum adlanır. Əqli hücum vasitəsilə dərs 

prosesində şagirdlərin fəallığının rəğbətləndiril-

məsinə və onlar tərəfindən ideyaların sərbəst 

olaraq irəli sürülməsinə şərait yaradılır. 

Daha bir model kurikulum layihələrinin 

hazırlanmasıdır. Bu model şagirdlər tərəfindən 

müəyyən müddət ərzində müxtəlif problemlər, 

hadisələr, proseslər üzrə müstəqil şəkildə tədqi-

qat aparılması və bitkin işin təqdim olunması 

metodudur. 

İnteraktiv kurikulum interaktiv metodlar 

silsiləsinin bir həlqəsi kimi elə fəaliyyətlərə və 

təcrübələrə aid olur ki, bir neçə fənn üzrə oxşar 

mövzu eyni vaxtda tədris olunur, yəni tədris planı 

elə tutulur ki, məsələn səslərin əmələ gəlməsi 

bəhsi müxtəlif siniflərdə, müxtəlif fənlərdən eyni 

gündə, eyni saatda öyrədilir. Bununla əlaqədar 

adı çəkilən metodun üç əsas sahəsi məlumdur: 

1. Çoxfənli kurikulum. 

2. Fənlərarası kurikulum. 

3. Transdisplinar kurikulum. 

Fənlərarası kurikulum təkcə müxtəlif fənlə-

rin bir-biri ilə əlaqələndirilməsindən ibarət deyil. 

İnteraktiv kurikulumdan istifadə edən müəllim-

lər, adətən, şagirdləri mənalı (şüurlu) öyrənməyə 

cəlb edən yaradıcı sinif mühiti təşkil edirlər. 

Bu o deməkdir ki, fənlərarası əlaqə eyni 

məlumatın müxtəlif fənlərdə necə verilməsini 

çatdırmaqdan ibarət deyil, bu məlumatları şüur-

lu mənimsəməyə cəlb edən, yönəldən, istiqa-

mətləndirən bir mühitin yaradılması və onun 

tədris planında əks olunmasıdır. Bunun üçün 

müəllimdə yüksək şövq, həvəs və hazırlıq olma-

lıdır. Həvəssiz, xüsusi ruh yüksəkliyi ilə çatdı-

rılmayan məlumat nə qədər zəngin olsa da şagir-

di yorur, onu cəlb etmir, marağını coşdurmur, 

dərs cansıxıcı, sönük olur. 

Haqqında məlumat verdiyimiz metod, 

üsul və modellərin tətbiqi gələcəyə, nəticəyə 

istiqamətləndirən kurikulumlar, həyati bacarıq-

lara əsaslanan təlim başlıca olaraq bir məqsədə - 

bütün pillələrdən olan təlim-tərbiyə müəssisələ-

rində təhsilin keyfiyyətinin yüksəlməsinə xid-

mət edir. 

Ümid etmək olar ki, onların Azərbaycan 

təhsil sisteminə tətbiqi təhsilin inkişafında öz 

bəhrəsini verəcəkdir. 
Problemin aktuallığı. İnteraktiv kurikulum 

konsepsiyasının bir çox modelləri (fraqmentli mo-

del, əlaqələndirilmiş model, yuva modeli, ardıcıllıq 

modeli, birgə (ümumi) model, tor şəkilli model, zən-

cirvari model və s.) və bu modellərin Azərbaycan 

təhsil sistemində tətbiqi məsələlərinə yeni bir yanaş-

ma mühüm bir vəzifə kimi aktuallıq kəsb edir. 

Problemin elmi yeniliyi. Məqalədə interaktiv 

kurikulum layihələrində vacib məsələlərə diqqətin 

artırılması və Azərbaycanda inkişaf perspektivləri 

əsaslandırılaraq diqqətə çatdırılır. 

Problemin praktik əhəmiyyəti. Məqalədə 

əksini tapmış məsələlər, əsaslandırılmış fikirlər təlim 

prosesində istifadə oluna bilər. 

